
“U BEDA JFISSRILHOM L-ISKRITTURA”

(Lq 24:27)

Introduzzjoni
Gheziez huti kappillani, sacerdoti, religiuzi u Nsara Ghawdxin u barranin li ighixu fi gZiritna,

Issa li ghadda s-sajf, qed nibdew Sena Pastorali gdida. Din is-sena, jigifieri minn issa sas-sajf
1i gej, ser tkun iddedikata ghas-smigh tal-Kelma ta® Alla. Ahna I-Insara ghandna bZzonn kbir 1i
nisimghu din il-Kelma! I1-Kelma tghinna nindunaw li 1-hajja tal-fidi taghna, aktar minn kollox,
hija relazzjoni mal-persuna ta’ Gesu haj.

Meta nindunaw li I-fidi hija relazzjoni ma’ Gesu, nibdew naghrfu li, li temmen mhux togol,
imma rigal; li tmur ghall-Ewkaristija tal-Hadd mhux piz, imma festa; 1i titlob mhux dmir, imma
laggha ma’ Habib sinéier; li tghin mhux sagrifi¢¢ju, imma att ta’ mhabba lejn dak stess li tak
kulma ghandek!

Il-grajja ta’ Ghemmaws (Lq 24:13-35)

Huma u sejrin lura lejn Ghemmaws, id-dixxipli rrakkuntaw 1il Gest 1-frustrazzjonijiet u 1-
fallimenti taghhom. U hu gaghad jismaghhom. Izda f'mument minnhom Gesl b’ton sod
galilhom: “Kemm intom boloh u tqal biex temmnu dak li qalu l-profeti!”. U beda jfissrilhom
dak kollu 1i 1-Iskrittura kienet tghid fuqu. U dan kollu serviehom biex gharfuh fil-Qsim tal-
Hobz. Nistghux ahna wkoll illum niltagghu ma’ Gest haj fis-smigh tal-Kelma u fl-Ewkaristija?

Is-sejha li ghamlilna I-Papa Frangisku £Ta’ Pinu

Il-migja tal-Papa Frangisku fostna tixbah hafna lix-xena ta’ Gest li jindahal miexi mad-dixxipli
mdejqa fil-mixja taghhom lejn Ghemmaws. U wara li semaghhom, wasslilhom bil-qgawwa 1-
Kelma setghana tieghu. Fid-diskors li ghamel £ Ta’ Pinu fit-2 ta’ April 2022, il-Papa ghamlilna
sejha ¢ara hafna. Talabna biex inkunu Knisja li tevangelizza, “ghax il-ferh tal-Knisja huwa li
tevangelizza!”.

Il-Papa jghidilna li kollox beda mis-siegha tal-falliment, tal-mewt ta’ Gest fuq is-Salib. U dak
li deher bhala tmiem kien fil-fatt il-bidu tal-Knisja. Dan jidher ukoll fl-istorja tas-Santwarju
Ta’ Pinu. Il-kappella mitluga u fi stat hazin, iddestinata biex tkun ikkundannata, inbidlet
Psantwarju ghajn ta’ fidi u bewsa ta’ farag ghal Malta u Ghawdex.

II-Pjan Pastorali tas-sena l-ohra: “X’intom tghidu?”

Bhad-dixxipli ta> Ghemmaws ahna wkoll ninsabu xi ftit jew wisq mifxula. L-ezami tal-
kuxjenza li ghamilna matul is-sena pastorali 1i ghaddiet, I-istharrig maghmul mill-grupp taz-
zghazagh li qed jghinu fil-midja djo¢esana, kif ukoll l-impressjoni generali ta’ hafna, juru li
ghaddejjin minn zmien diffi¢li u delikat.

I1-fidi m’ghadx ghandha l-ewwel post fil-hajja ta’ hafna minna. In-numru ta” dawk Ii jattendu
ghall-quddiesa tal-Hadd kulma jmur ged jonqgos. Dawk li jattendu fil-parti 1-kbira taghhom
huma anzjani; hafna zghazagh abbandunaw il-Knisja u tilfu I-fidu¢ja taghhom fiha. It-talb fil-
familji ftit li xejn ghadu jezisti. Il-membri tal-ghaqdiet u 1-gruppi tal-katekezi huma maghmula
minn hafna nies imdahhla fiz-zmien u n-numru taghhom dejjem jonqos, l-aktar wara I-

pandemija. Anki l-istess gruppi ta’ voluntiera li jduru mal-festa tar-rahal qed jiltagghu ma’
diffikultajiet.

Minkejja I-bruda jew 1-gheja fil-mixja tal-fidi, din il-grazzja tas-sejha ghall-Evangelizzazzjoni
1i I-Papa gieghed jaghmlilna mhix ged taga’ fuq widnejn torox! Dan jidher ¢ar mill-ezami tal-
kuxjenza li ghamilna fir-realtajiet kollha tal-Knisja lokali matul is-sena pastorali li ghaddiet.
Nistghu nghidu li harget ¢ara t-talba mqgangla tal-poplu ta’ Alla fil-gzira taghna biex ikollu
okkazjonijiet 1i jghinuh jisma’ u jithem aktar il-Kelma ta’ Alla.

U beda jfissrilhom l-Iskrittura

“Fil-bidu kienet il-Kelma, u 1-Kelma kienet ma’ Alla u I-Kelma kienet Alla” (Gw 1:1). Il-bidu
tal-Evangelju skont San Gwann huwa tifkira ¢ara tal-bidu tal-Ktieb tal-Genesi. II-“bidu” li
ghalih jirreferu 1-Genesi u Gwanni ma jridx juri biss l-ewwel mumenti tal-istorja, imma fuq
kollox dan “il-bidu” huwa l-kawza tal-istorja. Huwa “I-bidu” li johloq u jiggenera dak kollu li
gie wara. Fl-origni ta’ kulma jezisti hemm dejjem il-kuntatt tal-Kelma ta’ Alla mal-kaos. Hija
din il-Kelma ta’ Alla li tista’ tqanqal il-galb taghna 1-Ghawdxin biex niltagghu mal-persuna ta’
Gesu u naghtu lil Alla 1-post li tassew jixraqlu fhajjitna.

Kelma li tohlog

Gesti jxebbah il-Kelma ma’ “ragel li jkun xehet iz-zerriegha fl-art. Rieqed jew imqajjem, billejl
jew binhar, iz-zerriegha tinbet u tikber, bla ma jaf kif. L-art trodd minnha nfisha l-ewwel il-
barma, imbaghad is-sbula, imbaghad il-qamh mimli fis-sbula. U meta 1-frott isir, malajr il-
bidwi jmidd idu ghall-mingel, ghax ikun wasal zmien il-hsad” (Mk 4:26-29).

I1-Kelma hija Gestt nnifsu (ara Gw 1:14), 1i fih, bih u ghalih kollox kien mahlug u kollox
qieghed izomm (ara Kol 1:15-16). Hija Gesu, u kull darba li nisimghuha tinholoq fina u
taghmilna tieghu: Kristjani. [1-Kelma, flimkien mas-Sagramenti, hija t-triq ipprivileggjata li
biha 1-Ispirtu Santu jkompli johloq il-komunitajiet Insara ta’ Zzmienna, il-Knisja.

Din il-Kelma ghandha 1-qawwa li tohloq Insara godda u komunitajiet ta’ fidi anki fl-irhula
taghna llum. Il-bniedem tal-lum ihoss aktar minn qatt gabel il-bzonn ta’ direzzjoni u
orjentament. I1-Kelma ta> Alla minn naha tghinu jaghraf ix-xewqat ta’ Alla ghalih, u min-naha
l-ohra, waqt i jaghraf u jwettaq dan, il-bniedem tal-lum jista’ jaghraf min tassew hu, fi kliem
iehor, min hu f’ghajnejn min halqu.

Kelma li tfejjaq

Il-pubblikani u I-midinbin kienu jhossuhom *il boghod minn Alla minhabba kliem ta’ kundanna
u nuqqas ta’ akkoljenza min-naha ta’ dawk li kienu b’xi mod jirrapprezentaw l-istrutturi tar-
religjon. Gest, bil-persuna u bil-kelma tieghu, mess il-qalb ta’ dawn in-nies u ghenhom
ihossuhom milqugha u mahbuba. Hekk gralhom Mattew il-pubblikan, il-mara Samaritana,
Zakkew u I-midinbin l-ohra tal-Vangelu.

Huma diversi dawk in-nies li kienu grib tal-Knisja u minhabba raguni jew ohra hassewhom
imweggghin, u minhabba f"hekk tbieghdu mill-hajja tal-fidi u kultant waslu biex haduha kontra
Alla u kontra dak kollu li ghandu x’jagsam mieghu. Kienu diversi dawk in-nisa u rgiel li sofrew
minhabba abbuzi sesswali, fizi¢i jew morali minghand nies 1i suppost kellhom juru mhabba,
hniena, hlewwa u kura paterna u materna.

Trid tkun il-Kelma ta’ Alla li timla 1-qalb ta” dawk kollha 1i huma mibghuta biex iwassluha, u
terga’ taghti tama u fejqgan lil dawk i huma mwegggha u qalbhom magtugha!

Kelma li theggeg

Fl-istess wagqt jidher 1i hafna minna, in-nies 1i nghixu l-prattika religjuza, ghaddejjin minn
zmien ta’ gheja, telga u nuqqas ta’ hegga. Jidher 1i hafna minna li ghadna niehdu sehem fil-
quddiesa tal-Hadd, nattendu ghal-lagghat fil-gruppi taghna u nibaghtu lil uliedna ghall-
katekizmu fil-parro¢éi, naghmlu dan bi drawwa u spiss minghajr ma nifhmu s-sens veru ta’ dak
li naghmlu, u ghalhekk minghajr ma nidde¢iedu verament li nkunu dixxipli awtenti¢i ta’ Gesi.

Din is-sitwazzjoni kompliet tiggrava fiz-zmien tal-pandemija. Hafha minn dawk li kienu
jmorru I-knisja bi drawwa ntebhu li din id-drawwa tista’ tghaddi minghajrha, u billi gatt ma
kien hemm decizjoni vera u proprja, ma rawhiex bi kbira li jhallu l-prattika tal-fidi. Il-migja
f"pajjizna ta’ hafna nies barranin b’mentalitajiet u twemmin differenti tista’ tkompli ddghajjef
il-konvinzjonijiet tal-fidi 1i s’issa aktarx kienu aktar fenomeni so¢jali u kulturali milli ghazliet
personali u ekklezjali.

Hija din il-Kelma li trid tghinna niddixxernu u naghzlu bejn dak li hu pastorali u dak li hu
semplicement folkloristiku — minkejja li jkunu hafna dawk li jippartecipaw, il-folkloristiku
ghandu bzonn li jigi gradwalment mghammed, ikkatekizzat u Kristjanizzat. Hija 1-Kelma li trid
tghinna nghixu r-religjozita taghna b’fidi dejjem aktar matura.

Il-qawwa tal-Kelma
Tista’ verament il-Kelma ta’ Alla taghti 1-hajja, tfejjaq u theggeg?

Iva, tista’! Dan jistghu jghiduh il-hafna Nsara Ghawdxin li jiddedikaw hin biex jisimghu I-
Kelma. Hawn diversi gruppi fil-parrocéi taghna li jiltagghu biex jisimghu 1-Kelma ta’ Alla u
jirriflettu fugha biex jghixuha. Dawn kollha jistghu jixhdu kif il-Kelma ta’ Alla ghenithom
jidhlu aktar fil-fond fl-esperjenza sabiha tal-fidi.

Ghalhekk inheggeg bil-qgawwa u minn galbi lilkom ilkoll Insara Ghawdxin, mill-kbar saz-
zghar, biex tilgghu l-istedina 1i 1-kappillani u s-sacerdoti geghdin jaghmlulkom fil-parrocéi
taghkom din is-sena u tattendu ghall-gruppi 1i jiltaqghu biex jirriflettu fuq il-Kelma ta’ Alla.
Huwa 1-aktar ikel bnin li flimkien mal-Ewkaristija ghandkom tippretendu minghandna. Huwa
l-aktar ikel sustanzjuz li ahna msejhin minn Alla biex naghtukom.

Moghtija mill-Kurja tal-Isqof, il-Belt Victoria, fit-30 ta’ Settembru 2022, Tifkira ta’ San
Girolmu, Presbiteru u Duttur tal-Knisja.

